Patxi Telletxea Ezkurra jaunak galdera egin du 2009ko turismo kanpainaren balorazioari buruz.


Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko irailaren 25eko A.O., 94. Nafarroako Parlamentuko Aldizkari Ofizialean.


Iruñean, 2009ko urriaren 28an


Lehendakaria: Elena Torres Miranda


ERANTZUNA


Nafarroa Bai parlamentu-taldeari atxikitako foru parlamentari Patxi Telletxea Ezkurra jaunak galdera egin du (PES 254), jakiteko Nafarroako Gobernuak nola balioesten duen 2009ko udako turismo-kanpaina eta zer irizten zaion Si vienes a Navarra, las visitas te salen gratis kanpainari. Hona Vianako Printzea Erakundea-Kultura eta Turismo Departamentuko kontseilariaren erantzuna.


Zer iritzi dauka Nafarroako Gobernuak 2009ko udako turismo-kanpainari buruz?


Orain arte (irailaren 26a) eskuragarri dagoen informazioarekin, Gobernuaren balioespena positiboa da.


Datuak honako hauek dira:


1.- Abuztua


Ostatu-establezimenduak (hotelak, hostalak eta pentsioak)


Ostatu-gauek % 2,8ko igoera izan dute. (Espainia osoan, denbora-tarte berean, %-5).


Bidaiarien %3,1eko beherakada (Espainia osoan, %-4,9).


Zenbaki absolutuetan, 85.302 bidaiarik 180.687 ostatu-gau egin zituzten, eta kopuru horiek dagozkio 2,12 eguneko batez besteko egonaldi bati; hots, aurreko urteko hilabete berean izandakoa baino %6 luzeagoa.


Turisten jatorria: Espainiako egoiliarrak izan ziren bisitarien % 75,3, eta ostatu-gauen % 82,2 egin zituzten.


Autonomia erkidegoen eta bisitarien hurrenkeraren arabera, Nafarroa gehien bisitatu zutenak katalanak, madrildarrak eta Euskal Autonomia Erkidegokoak izan ziren, honako kopuruetan, hurrenez hurren: % 27,5, % 17,9 eta % 15,1.


Oharra: Hostalak eta pentsioak aspalditxotik ari dira bidaiarien eta ostatu-gauen beherakada nabarmena izaten. Horrek eragin nabarmena dauka “Ostatu-establezimenduak” atalean, zeinean haiek sartuta baitaude, halaber. Hotelak bakarrik aintzat hartzen badira, hots, hostalak eta pentsioak sartu gabe, hazkundea positiboa da bai bidaiarien bai ostatu-gauen ikuspegitik. 


Hotelak


Hotelei buruzko abuztuko datua ez dago eskuragarri informazio hau prestatzeko garaian. Dena den, Iruñeko Hotelen Elkarteak ohar bat helarazi du, eta bertan dio abuztuko hotel-okupazioak % 5 egin duela gora. Horretaz gain, esaten du zenbaki horrek alde argia erakusten duela nazio-esparruan hotel-sektoreak pairatzen duen joera orokorraren aldean, haren salmenta-kopuruek beherakada nabarmena izan baitute. 


Ostatu-establezimenduez bestelako ostatatzeak


Abuztuko informazioa ez dago eskuragarri.


2.-Urtarriletik uztailera bitarteko aldia


Ostatu-establezimenduak (hotelak, hostalak eta pentsioak)


Hotelak:


Bidaiariek % 2,7ko igoera izan dute.


Ostatu-gauek % 2,9ko igoera izan dute.


Hostalak eta pentsioak:


Bidaiariek % 32,4ko beherakada izan dute.


Ostatu-gauek % 30,2ko beherakada izan dute.


Ostatu-establezimenduez bestelako ostatatzeak


Bidaiariek % 9,8ko igoera izan dute.


Ostatu-gauek % 6,6ko igoera izan dute.


Camping-erabiltzaileen gorakada aipagarria da (2008an baino % 17,5 gehiago). Apartamentu turistikoek beste hilabete batez igotzen segitzen dute. Uztailera arte, bidaiariek % 9,4ko gorakada daukate, eta haien ostatu-gauek, % 34,2koa.


Bisitarien jatorria


Nazionalak, eskariaren % 79,1.


Atzerritarrak, % 20,9


Bisitarien jatorriaren arabera: Euskal Autonomia Erkidegoa (guztizkoaren % 17,5), Europar Batasuna Espainia salbu (% 15,7), Madril (%13,6), Nafarroa (% 11,3) eta Katalunia (% 11).


3.- Frontur. Turista atzerritarren mugimenduari buruzko inkesta.


Uztaila


Bidaiari atzerritarren % 25,3ko gorakada (batez besteko nazionala: %-6,1).


Nafarroa lehen postuan egon zen ranking nazionalean.


Abuztua


Bidaiarien % 4,5eko gorakada (batez besteko nazionala: %-8,1).


Urtarrila-abuztua


% 1,5eko gorakada. (Nazioko batez bestekoa, % -10).


Aldi honetan, Nafarroa ranking nazionaleko hirugarren postuan egon da. Soilik lau erkidegok, Nafarroa horien artean dagoela, dauzkate ehuneko positiboak.


4.- Gobernuaren irizpena


Datu horiei erreparatuta, baiezta daiteke ezen, testuinguru oso zailean, Nafarroak portaera hobea izan duela nazioko batez bestekoak baino.


Emaitzak asegarriak dira, jarduera ekonomikoetan zenbakiei eutsi baitzaie, eta lehiakide diren beste helmuga batzuen indizeak gainditzea lortu delako.


Gainera, ez da enpresa-itxierarik izan, ez eta enplegu handieneko enpresen plantilletan murriztapen nabarmenik ere. Alderantziz: turismo-eskaintza pribatuak gora egin du. Hori seinalea da kapital pribatuak garapenean dagoen sektore ekonomiko baten apustua egin izanarena, nahiz eta une honetan bilakaera motelagoa izan, krisia dela-eta.


Bilakaera positiboa izan da hoteletan. Hazkundea izan da, noiz eta erkidego gehienek hazkunde negatiboak izan dituztenean.


Oro har, ostatu-establezimenduen gorabeheren baldintzatzaile handia da hostal eta pentsioen portaera, zeina ez baita krisiaren eraginpekoa, baizik eta aspalditik nabari den joera baten ondoriozkoa.


Ostatu-establezimenduez bestelakoen bilakaera ona da.


5.- Sektorearen irizpena


Iruñeko Hotelen Elkarteak, abuztuko datuak biltzen dituen bere oharrean, baieztatzen du ezen datu horiek, kontuan harturik egoera ekonomikoa eta Estatuko ostalaritza-sektorearen koiuntura, pozez betetzen dituela hotel-arduradunak eta konfiantza ematen dietela, bezeroek egoki erantzun eta Iruña helmuga turistiko gisa hautatzen baitute.


Halaber baieztatzen du ezen okupazioen gorakada izan dela jatorri nazionaleko bezeroen igoeraren ondoriozkoa, zeina, neurri handi batean, Nafarroako Gobernuko Turismo Departamentuak krisiaren aurkako neurri gisa egindako sustapen-kanpainak bultzatua izan baita.


Departamentuan beste iritzi batzuk ere jaso dira, guztiak onespenezkoak.


Si vienes a Navarra, las visitas te salen gratis kanpaina nola balioesten da? “Navarra te recibe gratis” da kanpainaren egiazko goiburua.


1.- Opari-bonuen kopurua


Gobernuaren iritzia positiboa da. 


Neurriaren helburua honakoa zen:


– Foru Komunitateko turismoa dinamizatzea eta bisitariak erakartzea.


– Nafarroaren eskaintza turistikoa ezagutaraztea.


– Nafarroaren balizko bezeroen arreta bereganatzea, jatorrizko merkatuetan publizitate-kanpainak eta zuzeneko sustapena eginez.


– Ostatu, ekipamendu, ostalaritza eta zerbitzu turistikoen jarduerari bultzada ematea.


Neurri hori, Espainian aitzindaria eta bakarra izateagatik, nabarmentze-argudio paregabea izan da merkatu guztietan.


Nafarroa bere zuzeneko lehiakideengandik desberdintzeko elementu gisa balio izan du, eta halaxe hauteman dute merkatuek.


Gure erkidegora bidaiatzeko eta bertan egoteko aurrekontuan benetako deskontua eragin du eta, beraz, kontsumitzailea proposamen horretaz ohartu da, eta erakargarria iruditu zaio. Horregatik, neurria iritsi egin da kontsumo-aurrezpenarekin sentsibilizatuta dauden kontsumitzaileenganaino.


Ostatuei modua eman die proposamen edo eskaintza bereziak prestatzeko, beren prezioei kanpainako bisitak eta deskontuak erantsiz.


Lagungarria izan da Nafarroan dauden turismo-produktu ugarien existentzia ezagutarazteko; horietako batzuk, berriak, eta beste batzuk, behar bezain ezagunak ez direnak.


Nafarroan ostatu-gauen beherakada gerarazten lagundu du, eta haien portzentajea igotzen, aurreko urteko epe berekoarekin alderatuta.


Erkidegoaren irudia hobetu du. Gainera, Nafarroara bisitan etorri eta egonaldiaz gozatu duten pertsonek preskriptore-lana eginen dute, eta irudi positiboa pertsona askorenganaino iristea ahalbidetuko dute.


2.- Sektorearen irizpena


Iruñeko Hotelen Elkarteak, abuztuko datuak jasotzen dituen bere oharrean, esaten du okupazioen gorakada izan dela jatorri  nazionaleko bezeroen igoeraren ondoriozkoa, zeina, neurri handi batean, Nafarroako Gobernuko Turismo Departamentuak krisiaren aurkako neurri gisa egindako sustapen-kanpainak bultzatua izan baita. Kultura eta Turismo Departamentuak sektore honetan diharduten Nafarroako beste elkarte eta enpresa batzuen idazkiak jaso ditu, eta horietan oso interesgarri irizten zaio egindako kanpainari. Horietako batzuek eskatzen dute kanpainak aurrera segi dezala.


3.- Bisitarien irizpena


Kultura eta Turismo Departamentuak zenbait bisitariren mezuak jaso ditu, ekimen honengatik eskerrak ematen dituztenak. Nafarroako Gobernuaren sareko turismo-bulegoetan ere egiaztatu ahal izan da onespen-giro hori.


Hori jakinarazten dizut, Nafarroako Parlamentuko Erregelamenduaren 192. artikuluan xedatutakoa betez.


Iruñean, 2009ko urriaren 19an

